
   Кĕтнĕ хăнасем килмерĕç

   Борис Борлен | Сăвă

   Хуларан яла кайма

Самолет вĕçмест, пĕлетпĕр.

Пурпĕрех çыру яма

Авиаконверт илетпĕр.



Çук çав, çук ахаль конверт,

Кăлармашкăн, тен, тăкаклă.

Ман йыхрав ярас килет, —

Юбилей тăвасшăн чаплă.



Авиаçыру тени

Шурă çăкăртан та хаклă.

Телеграмма çаптарни

Чыслă, сумлă та сăваплă.



Таксипе кайса килсен

Йӳнĕрех ӳкетчĕ мар-ши?

Манăн юбилей çинчен

Систĕр терĕм кӳршĕ-аршă!



Чĕннĕ, кĕтнĕ вăхăтра

Хаклă хăнасем килмерĕç...

Телеграммине вара

Эрнерен çитернĕ терĕç.

  